
<poem>


ഒന്നാമങ്കം



മോ ശാപമൊ ഇല്ല. എന്നാൽ, ഇതത്ര സാധാരണയല്ലെന്നു മാത്രമെ ഞാൻ പറഞ്ഞതിനൎത്ഥമുളളൂ. ആകട്ടെ, ആ നാടകത്തിന്ടെ പേരെന്താണു?


നടി.

'സുഭദ്രാൎജ്ജുനം' എന്നാകുന്നു.


സൂത്രധാരൻ.








	“
	വളരെ പ്രഥിതൻ നായക
      നളവറ്റരസജ്ഞരുള്ളതായസഭാ
      കളമൊഴിയാളുടെകവിതാ 
      വളരുന്നൂഹൃദിനമുക്കുമുത്സാഹം.(൪)


	”



അതിനാൽ മനോഹരമായിരിക്കുന്ന ഈ വസന്തകാലത്തെ ഉദ്ദേശിച്ച് ഭവതി സംഗീതം ആരംഭിച്ചാലും. ഇപ്പോൾ ഇതാ, 





	“
	മെല്ലെച്ചെന്നുലതാഗൃഹത്തിലുതിരും
             പൂരേണുഭസ്മംധരി
        ച്ചുല്ലാസാലണയുന്നഭൃംഗനിരയാം
             രുദ്രാക്ഷമാല്യത്തൊടും
        നല്ലാമോദമിയന്നമാധവസഖൻ
             മന്ദാനിലൻ ഗൂഢമായ്
        ചെല്ലുന്നൂയതിപോലെമാധവിയെയൊ
             ന്നാലിംഗനംചെയ്യുവാൻ.(൫)


	”



നടി.





ഗാനം ചെയ്യുന്നു








	“
	അങ്ങിനേതന്നേ
           വളരുമൊരൗത്സുക്യമൊടും 
           കളവാക്കാൽധാൎത്ത്രരാഷ്ട്രശകുനികളാൽ
           വളരെക്കൎണ്ണാനന്ദം
           തെളിവൊടുനൽകപ്പെടുന്നിതിതുകാലം.(൬)
                  [അണിയറയിൽ]
              ആരാണങ്ങുമറഞ്ഞുനിന്നിവൎപറ
                 ഞ്ഞീടുന്നതെല്ലാംബലാൽ


	”

